
چۆنیەتی گێڕانەوەی ئەم گەشتە
)ڤیان( ئەوە چەند س������اڵێكە لە وڵاتی سویدە 
و لەوێ وەكو هەر ئافرەتێك ئێس������تاكە بەوپەڕی 
خۆشی و ئارامییەوە دەژی و بێئەوەی ئاتاجی 
بەهی������چ ش������تێكەوە بێت و وەكو خ������ۆی دەڵێ 
»ژیانی ئێرەم تا بڵێی خۆش������ە و هیچ كێش������ە 
و كەموكوڕیەكم نیی������ە. بۆ خواش دەڵێم ئەگەر 
من سكرتێرەی بەرپرسەكەم نەبوومایە و ئەویش 
هەوڵ������ی بۆ نەداب������ام، بەخ������وا بەخەونیش ئێرەم 
نەدەبینی، كە من شەو و رۆژ خەونم بە گەشتن 
بە ئەوروپاوە دەبینی. »)ڤیان( ئێس������تا ژنێكی 
سی و دوو س������اڵەیە و خۆی بە تەنیا دەژی و 
مێردی نەكردۆتەوە. لەڕێی هێڵی ئینتەرنێتەوە 
گفتوگۆیەك������ی چەند ج������ارە و دوورودرێژمان 
لەگەڵ یەك بۆ رێك������ەوت. )ڤیان( ئەگەرچی 
قژێك������ی درێژی رەش������ی هەیە، ب������ەڵام خۆی 
سپیلكەی چاو سەوزی برۆ و برژانگ گەورە و 
زێدە جوان و ناسكە و ئێستاش لەوپەڕی جوانی 
و شۆخ و ش������ەنگیدایە، لەرێی وێنەیەكی سەر 
ئینتەرنێتەوە س������ەیریم كرد وبینیم و وتم: باش������ە 
ئەم������ە لەم وێنەدا و لەم تەمەندا وەها جوان بێ، 
ئەی كە لە تەمەنی بیس������تەكاندا بووە دەبێ چ 
جوانییەكی هەبووبێت. ئەو بەخۆی حەزی كرد 
بەس������ەرهاتی خۆیمان بۆ بگێڕێتەوە، هەم وەكو 
ئەزموونێكی كەس������یی، هەمیش خستنەڕووی 
بەسەرهاتەكەی وەك نیشاندانی لایەنێكی ژیانی 
كەس������انێك وەختایەك ك������ە دەكەونە ناو تەماحی 
كەسیی دەستڕۆیشتووی خاوەن بەرپرسیاریەت كە 
چۆن هەڵسوكەوت لەگەڵ ئافرەتی جوان دەكەن 
و چ������ی لەگەڵ دەكەن. ب������ا لێگەڕێین )ڤیان( 
بەخ������ۆی ژیان و بەس������ەرهاتی خۆیمان لەگەڵ 
بەرپرس������ەكەی بۆ بگێڕێتەوە..)ڤیان( بەمجۆرە 
قس������ەی كرد و وتی: تەمەنم بیست و یەك ساڵ 
دەب������وو كە لە وەزارەتێ������ك وەك فەرمانبەرێك كە 
بڕوانامەی شەش������ی ئامادەیم هەیە، دامەزرام. 
س������ەرەتا كە دامەزرام دڵم یەكجار خۆش بوو و 
یەكەم رۆژی دەوامم زۆر بەش������ەوق و خۆش بوو 
وامدەزانی دنیا هەمووی هی منە. كە دەس������تم 
بەدەوام كرد سەرەتا لە ژووری كۆگایان دانام و 
ئیشی ئەم بەشەم دەكرد. مووچەكەم زۆر نەبوو، 
بەڵام هەر باش بوو. تازە ش������ووم كردبوو. جا كە 
منیش دام������ەزرام پیاوەكەم زۆری پێخۆش بوو، 
چونكە باری داریمان باشتر دەبوو. كە دامەزرام 
زۆر تێكەڵی ئەم و ئەو نەدەبووم، بەڵام دەمدیت 
پی������اوەكان چ ئەوانەی ب������ەژن بوون چ ئەوانەی 
س������ەڵت بوون لە دەور و خولم دەسووڕانەوە. لەم 
ماوەیەدا چەند كەس������ێك لە فەرمانگە لێم نزیك 
ب������ۆوە، بەڵام رووم نەدەدان������ێ خەمی من زیاتر 
ئەوەم بوو كە چ������ۆن خەرجی رۆژانەی ماڵ و 
كرێی خانوو دابین بكەم، بۆیە س������ەرنج و چاو 

)ڤیان( بەسەرهاتی دوو 
ساڵی سكرتێرەیی خۆی 

دەگێڕێتەوە

تێبڕینی دەوروبەرم ئەوەندە بەلاوە گرنگ نەبوو. 
بەهەرح������اڵ یەك دوو مانگ������ی پێچوو رۆژێك 
بەڕێوەبەری بەش������ەكەمان بانگی كردم و پێیوتم 
كە بچمە بەش������ەكەی بۆئەوەی فێری ئیش������ی 
تازە ببم. بەڵام دواتر زانیم كە مەبەس������تی تەنیا 
لێوەی نزیكبم. بەڕێوەبەرەكەم پیاوێكی  ئەوەبوو 

زۆر چاو لەدەر و تەماحكار بوو.
چەند جارێك بوو تیر و توانجی ناڕاستەوخۆی 
تێدەگرت������م، ب������ەڵام رووم نەدەدای������ێ و وەڵامیم 
نەدەدایەوە. هەوڵمدەدا خەریكی كاری خۆم بم، 
بەڵام وازی لێنەدەهێنام بەخۆش������ی و ناخۆشی 
شەڕی پێدەفرۆش������تم، ناچار فەرامۆشیم دەكرد 
ئیتر ئەو بە فەرامۆش كردن شێت و هار دەبوو. 
بەردەوام ململانێی دەكردم، لەسەر ئەوە یەك دوو 
جار بە هەنجەت������ی كەمتەرخەمی كردن لەئیش 
سزای دام. چەند جارێكیش مووچەی لێبڕیم. 
ئەم شەڕ پێفرۆشتنەی بەردەوام بوو، زۆر بێزاری 
كردبووم، هیچ مانگێك نەبوو مووچەم نەبڕێت، 
چەند جارێك داوای گواستنەوەم كرد كەچی كە 
داواكەم پێش������كەش دەكرد، دەیوت گواستنەوەی 
چی فەرمانگەكەمان پێویستی بە میلاك هەیە 
چۆن رازی دەبم لێرە بڕۆی. زۆر بێزار و وەڕسی 
كردب������ووم. ئاخر لەلای������ەك پیاوێكی رەزاگرانی 
لەم������ن گەورەتر بوو. دەمتوان������ی راددەیەك بۆ 
شەڕپێفرۆشتنەكانی ئەو دابنێم، ئەگەر یەكجار 
تەنیا یەكجار قس������ەیەكی خۆشم لەگەڵ كردبا، 
بەڵام منی������ش لەرقان قەت نەمدەهێش������ت بەو 
ئاواتەی بگات. رۆژێ������ك یەكێك لە كچەكانی 
هۆبەكەم������ان وتی: )ڤی������ان( تۆ بۆ ناچی لای 
فلان )كە بەرپرس������ێكی گەورە بوو( شكات لەم 
بەڕێوەبەرە شەڕفرۆش������ە بكەی م������ادام ئەوەندە 
ململانێ������ت دەكات؟ منیش وت������م جا من چۆن 
دەگەمە ئەو كەس������ە و ئەو من لەكێ دەناس������ێ 
ت������ا داكۆكیم لێبكات؟ وت������ی من بەفلان كەس 
دەڵێم ئەو پێوەندی لەگەڵ خۆشە و بە ئاسانیش 
دەتوانێ بتباتە لای. وت������م زۆریش مەمنوونت 

دەبم ئەگەر ئەم هاوكارییەم بكەی. 
ئەو كاتەی بەرپرسەكەم ناسی

)ڤی������ان( بەردەوام دەبێ لەس������ەر گێڕانەوەی 
بەس������ەرهاتی خۆی و دەڵێ: ئەو كچە كابرای 
لە كێش������ەكەی من ئاگادار ك������ردەوە و ئەویش 
هاتە لام كە چاوی پێمكەوت )چونكە پێش������تر 
نەیبینیب������ووم( چ������اوی ئەبڵەق ب������وو، دیقەتی 
دەدام و لێ������م ورد دەب������ۆوە، كچەك������ە كە لەپێش 
من باس������ەكەی لەگەڵ كردەوە ئەویش یەكسەر 
ئامادەی������ی خۆی دەرب������ڕی و بەڵێ������ی دا كە 
بەزووتری������ن كات مەوعیدێكم ب������ۆ رێكبخات. 
ئەوەبوو هەر بۆ بەیانی مەوعیدی بۆ وەرگرتم و 
لەگەڵی چوومە لای ئەو بەرپرسە. كە چوومە 
ژوورەوە كاب������رای بەرپرس خۆی بە ئیمزاكردنی 

كاغەزەكانی بەردەم������ی خەریك كردبوو، گوایە 
ئاگای لەم������ن نییە ئیتر س������ەلامێكی لێكرد 
ئەویش سەری هەڵبڕی و تەماشای منی كرد 
و كابرا وتی: گ������ەورەم ئەمە ئەو فەرمانبەرەیە 
كە باس������ی كێش������ەكەیتم بۆ كرد؟ بەرپرس������ەكە 
تەماش������ایەكی ورد و قوڵی كردم و دەموچاوی 
بەتەواوی گەشایەوە، بەڵام هەوڵی دەدا خۆی وا 
نیشان نەدا كە جێگەی سەرنجی نیم. بە منی 
وت فەرموو دانیش������ە. سەیرێكی كابراشی كرد 
واتە تۆ بڕۆ. ئیتر ئەویش تێگەیشت و یەكسەر 
رۆیشت. جەنابی بەرپرس دەرفەتی دام كە باسی 
كێش������ەكەی بۆ بكەم، منیش بەدوور و درێژی 
باس������ی ململانێی بەڕێوەبەركەمم بۆی كرد. كە 
قسەم بۆی دەكرد لەبنی پێمەوە تا تەوقی سەرم 
دیقەتی دەدام و وردە وردە بە گفت ولفتی خۆش 
و نەرم و نیانانە دڵ������ی دەدامەوە. ئاخیریەكەی 
وتی: باشە بۆ نابیتە سكرتێرەی من وەزعت لە 
هەموو روویەكەوە باش دەبێ، هاوكاری ماددی 
و مەعنەویت دەكەم و پێوەندیشت بە یەكجارەكی 
بەو بەڕێوەبەرە نامێنێ. منیش یەكەس������ەر بێ 
س������ێ و دوو رازی بووم. ش������وێن و جێگەی بۆ 
دیاری كردم وەك س������كرتێرەی شەخسی خۆی 
داین������ام، تەنیا ئەو ئیش������انەم پێدەكرا كە خۆی 
دەیویس������ت. كاب������رای بەرپ������رس بەڕێوەب������ەری 
نووسینەگەشی هەبوو، زۆرجار ئەگەر شتێكی 
لێم بویستایە راستەوخۆ بەمنی نەدەوت، بەڵكو 
لەرێی ئەوەوە پێمڕادەگەیەنرا. بێگومان كە لەو 
نزیكبوومەوە لەدەس������ت بەڕێوەبەرە وەڕسكەرەكەم 
رزگارم بوو، س������ەرەتا بڕە پاداشتێكی بۆ سەرف 
كردم، بەڵام مانگی دواتر و بەولاوە بەقەت دوو 
هێندەی مووچەكەشم بڕی پاداشتی مانگانەی 
بۆ س������ەرف دەكردم. دەبوو تازەترین مۆدیلی جل 
لەبەربكەم چەندیش گران بوایە كێش������ەم نەبوو، 
چونكە ئەو خەرجی جلوبەرگیشی بە زیادەوە بۆ 
دابین دەكردم گوایە لەبەر هەیبەتی شوێنەكەیە. 
هەستم دەكرد كابرا رۆژ بەرۆژ لێم نزیك دەبێتەوە 
و هۆگرم بووە. هەر ش������تێكم بویستایە بێكێشە 
رەزامەندی لەسەر دەدا. هەر لەمۆڵەتەوە بیگرە 
تا سەرفكردنی پارەی سەفەر و پاداشت و هاندان 
وكارتی مۆبایل و نازانم چیدی. زۆرجار داوای 
لێدەك������ردم دوای دەوامی������ش لەگەڵی بمێنمەوە، 
منیش دەمامەوە. دیارە مێردەكەم ئەو ش������تانەی 
دەزانی، چونكە پێیمدەوت، ئەویش ناڕازیبوونی 
نیشان نەدەدا و دەیوت دیارە بەرپرسێكی چاو تێر 
و باش������ە بۆیە وا پاڵپشتی و هاوكاریت دەكات، 
ئەوندەش دڵسۆزە دوای دەوامانیش دەمێنێتەوە. 
با ئێمەش خۆمان دروستبكەین تا ئەو لەم شوێنە 
م������اوە. زۆر جاریش لەگەڵی دەچوومە ماڵێكی 
كە تیایدا بەتەنیا دەژیا و گوایە ئەوێش هەر وەك 
نووسینگەی تایبەتی وایە. لەم ماڵەیدا جاری 

وا هەبوو تەنیا بۆ مەی خواردنەوە دەچوو، ئەو 
وای رایهێنابووم و بەش������ێنەیی رەفتاری لەگەڵ 
دەكردم و وای لەم������ن كردبوو رۆژ بە رۆژ ئەو 
شتانە بەشێوەیەكی ئاسایی وەربگرم و لەگەڵی 
بژی������م. ئەگەر رۆژێك مەبەس������تی بوایە بچێتە 
ئەم ماڵە بۆ مەی خواردنەوە، پێش������تر پێیدەوتم 
و داوای لێدەك������ردم جلی ج������وان لەبەر بكەم و 
لەگەڵی بچم. ئیتر پێوەندییەكەمان لە سكرتێرە 
و بەرپرس بووە پێوەندییەكی تایبەت و دۆستانە. 
ئیتر زۆر ش������ت بە ئاس������انی بۆم مەیسەر ببوو. 
ئینج������ا وردە وردە رووی لەخ������ۆم كرد و داوای 
ش������تی تایبەتی لێدەكردم. سەرەتا ناڕازی بووم، 
ئەویش چەند جارێك لێمی دووپات كردەوە، بەڵام 
هەر ناڕازی بووم، ئیتر ویس������تی فشارم بخاتە 
سەر بەوەی تۆزێك ئیهمالی كردم منیش گوێم 
بە ئیهمالكردنەكەی نەدا. چەند جارێ فشاری 
تری خستە س������ەرم، بەڵام هەر خۆم بە دەستەوە 
نەدا وەك شەخس������ی خۆم. دوات������ر لێی كردمە 
راس������تی و رۆژێك دوای دەوام هەموو چوونەوە 
تەنیا منی هێش������تەوە، بانگی ژوورەكەی كردم 
و داینیش������اندم. هەن������دێ لەگەڵم دوا و بە یەك 
دوو قسە هەڕەش������ەیەكی نەرم و نیانی لێكردم 
و بڕیارەكەی بۆ خۆم بەجێهێشت. هەڕەشەكەی 
هی گاڵتە نەبوو، ه������ەر ئەوكاتی دوای چەند 
خولەكێك ئیدی بە داواكەی رازی بووم و كاری 
خۆی لەگەڵ كردم لەو رۆژییەوە بوومە یەكێ 
لە عەش������یقەكانی. تاك������ە داوای ئەو ئەمە بوو 
كە نەهێڵم بەهیچ ش������ێوەیەك منداڵم نە لەو نە 
لەمێردەكەم بێت، مێردەكەم هەس������تی بە شتێك 
دەكرد، بەڵام نەیدەزانی مەسەلە چییە، گومانی 
لێ������م پەیداكرد و چەند جارێك كردییە كێش������ە و 
منیش بە بەرپرس������ەكەمم وت و ئەو وتی خەمت 
نەبی من چارەس������ەری كێش������ەكە دەكەم، بەڵام 
كارەك������ە هی ئەوە نەبوو بش������اردرێتەوە، چونكە 
خەڵكیش هەبوو قس������ەیان دەكرد. كێشەی من و 
مێردەكەم تەش������ەنەی كرد و خەریك بوو ئیشەكە 
زۆر گەورە بكات و بیگەیەنێتە دادگا و تەڵاقم 
بدات. ماوەیەك زیز بووم و لە ماڵی ئەو دەژیام، 
ئێمە)من و كابرای بەرپ������رس( پێوەندییەكەمان 
نزیكەی دوو س������اڵی خایاند ب������وو و خەریكبوو 
دەتەقی������ەوە، بۆیە ویس������تی راددەی������ەك بۆ ئەم 
پێوەندییە دابن������ێ، رۆژێك لەگەڵ هەردووكمان 
دانیش������ت و وتی: من چارەسەرێكی زۆر باشم 
بۆ كێشەكەتان داناوە بەدڵی هەردوولاتان دەبێ، 
ئەگەر ئێوە حەزتان لێیە دەتانێرمە دەرەوەی وڵات 
و نیشتەجێبوونیش������تان بۆ دابین دەكەم. ئەوەبوو 
هەردوولامان ب������ەم رێگە چارەیە رازی بووین و 
هەردووكان لە وڵاتێكی ئەوروپی گیرساینەوە و 

49دواتر مێردەكەم تەڵاقی دام.

رەتان 
ی ئاف

كاركردن
تەكانی 

گرف

تایبەت
كەرتی 

لە

شتێكی روون و ئاشكرایە كە لەرۆژگارێكی وەك 
ئەمڕۆماندا ئافرەتان وەك پیاوان بەردەوام گش������ت 
جۆرە كارێك ئەنجامبدەن و لە هەمووش������وێنەكاندا 

كاربكەن.
دەتوانم بڵێم لەگش������ت كۆمەڵگەكانی جیهاندا 
لەئەنجام������ی زۆربوون������ی داواكارییەكان������ی تاك 
و پێویس������تبوونی ت������اك بەداهاتێك������ی رۆژان������ە، 
بەشێوەیەكی گشتی رێژەیەكی زۆر لە مرۆڤـەكان 
بەهەردوو رەگ������ەزەوە روویان لەكارك������ردن كردووە 

لەبوارەكانی كەرتی تایبەتدا. 
بێگومان ئافرەتانی كوردیش لەهەرێمی 
س������اڵانەی  لەم  كوردس������تاندا 
دوایی������دا كەوتوونەت������ە 
هەوڵ������دان 

بۆ كاركردن لەبوارەكانی كەرتی تایبەتدا.
ئ������ەوەی مەبەس������تمە زیات������ر هەوڵ������دەدەم لەم 
ریپۆرت������اژەدا كە بەش������ێوەیەكی ورد لە رەوش������ی 
بەڕێوەچوونی ژیانی رۆژانە و كێشەو گیروگرفتی 
ئەو ئافرەتان������ەی كە لەبواری كەرت������ی تایبەتدا 
كاردەك������ەن و زیادبوونی رێژەی ئ������ەو ئافرەتانەی 
كە لەش������وێنە گش������تیانەدا كاردەكەن، بەتایبەتی 
س������وپەرماركێتەكان و دامەزراندنی ئافرەتەكان لەم 
جێگایانەدا و زۆر خاڵی سەرەكی تر كە دەمانەوێت 

دەستنیشانی بكەین.
)س( یەكێك������ە لەو ئافرەتانەی كە لەیەكێك لە 
مینی ماركێتەكانی ناو شاری هەولێر كاردەكات، 
ئ������ەو زیادبوون������ی ئافرەتان������ی لەكاركردن������ی ناو 
س������وپەرماركێتەكان گەڕاندەوە ب������ۆ دوو هۆكاری 
سەرەكی كە یەكەمیان پێویستبوونی ئەو جێگایانە 
بەئافرەت������ان، لەب������ەر ئەوەی ئ������ەم جێگایانە 
تێدا  ئافرەت كاری  بەوەیە  پێویس������تیان 
زیاتر  ئافرەتان  بكات، چونك������ە 
ن  كێش������تر ا نجڕ ر سە
لەپی������اوان و 

كاتێ������ك ئافرەت لەم جێگایان������ەدا كاربكات جۆرە 
رەواجێك بۆ ئەو جێگایە دروست دەبێت و كڕیاری 
زیات������ر دەبێت، هۆكاری دووەمی������ان خاڵێكی زۆر 
گرنگ و س������ەرەكییە ك������ە ئافرەتان زۆر بایەخ بە 
پاكوخاوێن������ی دەدەن و زۆر بەش������ێوەیەكی جوان و 
رێكخ������راو كەلوپەلەكانی ناو س������وپەرماركێتەكان 
دەڕازێنن������ەوە و بایەخێكی زۆر ب������ە پاكوخاوێنی 
ناو س������وپەر ماركێت������ەكان دەدەن و رێزی زۆر لە 

كڕیارەكان دەگرن.
هەروەها ئەو كاركردنی خۆی بەپێویست زانی 
لەو مینی ماركێتەدا، چونكە ئەو ئێستا داهاتێكی 
س������ەربەخۆی هەیەو هاریكاری باوكی و دایكی 
دەكات، چونكە باوكی نەخۆشیەكی درێژخایەنی 
هەیە و توانای كاركردنی نەماوە و دایكیشی لەبەر 
خراپی باری تەندروستی ناتوانێت كار لەدەرەوەی 
ماڵدا بكات، ئەمە س������ەرەڕای ئەوەی ناوبراو دوو 
خوش������ك و برایەكی لەخۆی بچووكتری هەیە كە 
لەقوتابخانە دەخوێنن، بەڕای ئەم كچە كاركردنی 
ئەو لەبواری كەرتی تایبەتدا راس������تە تاراددەیەك 
توانیویەت������ی خزمەتێك بەخێزانەكەی پێش������كەش 
بكات، بەڵام گەلێك كێش������ەی بۆ دروست كردووە، 
لەوان������ە: لەرووی كۆمەڵایەتیەوە هەمیش������ە 
كۆنەپەرست  خەڵكانێكی  لەلایەن 
و نەفز ن������زم و دەروون 
لەنەخۆشەوە  پڕ 

بەچاوێكی نزم تەماش������ادەكرێن و زۆرجار لەلایەن 
دراوس������ێكانیەوە بە توانج و قسەی ناشرین ئازاری 
دەروونی دەدەن، ناوبراو تەئكیدی لەس������ەر ئەوەش 
كردەوە كەزۆر ج������اران لەلای������ەن كڕیارەكانەوە كە 
بەداخەوە هەندێكیان مرۆڤ������ی خوێندەوار و بەناو 
رۆش������نبیرن، مامەڵەی خراپی لەگەڵدا دەكەن كە 

مامەڵەكانیان دوورە لەكرداری مرۆڤانە.
خات������وو )هـ( قوتاب������ی كۆلێ������ژەو دوای دەوام 
ئەویش لەیەكێك لەسوپەرماركێتەكان لەناو شاری 
هەولێ������رە كاردەكات، ئەو زیادبوونی ئافرەتانی ناو 
ئەم شوێنانەی گەڕاندەوە بۆ دوو خاڵی سەرەكی، 
زیاتر  بەش������ێوەیەكی گشتی  ئافرەتان  یەكەمیان: 
لەس������ەرخۆ و هێمنت������رن و بەش������ێوەیەكی جوانتر 
كارەكانیان دەكەن و رێز لە كڕیارەكان دەگرن، بەمەش 
كڕیار زیاتر روو دەكەنە ئەو جێگایانەی كەئافرەت 
تیادا كار دەكات، هەروەها خاڵی دووەمیان: كرێی 
كاركردنی ئافرەتان زۆر لەهی پیاوان كەمترە، لەبەر 
ئ������ەوەی ئافرەتان لەناو كۆمەڵگەی ئێمەدا بواری 
كاركردنیان لەهەموو جێگایەكدا بۆ نەڕەخس������اوە و 

ناتوانن هەموو كارێكیش بكەن.
ئەو وتیشی: تائێس������تا رووبەڕووی زۆر كێشە 
بوومەتەوە، چونكە خەڵكانێكی كۆنەپەرست هەن 
دژی كاركردنی ئافرەتان������ن لە بوارەكانی كەرتی 
تایبەت������دا و بیروڕای ئ������ەم خەڵكانە دواكەوتووە و 
ناتوانن بی������ر و هزری خۆیان ب������ەرەو پێش بەرن. 
كاركردنی من لێرەدا گەلێك كێش������ەی بۆ دروست 
ك������ردووم، بۆیە تاراددەیەك ماندوبوونی دەروونیمان 
پێوە دیارە.  )ع( یەكێكە لەو ئافرەتانەی كە لەبەر 
قورسی و گرانی باری ژیان ناچار بووە لەقۆناغی 
شەشەمی وێژەیی واز لەخوێندن بهێنێت و كارێك 
بۆخۆی بدۆزێتەوەو لەیەكێك لەسوپەرماركێتەكاندا 
كاربكات و تارادەیەك خزمەتی خۆی كەسوكاری 
بكات، بەم ش������ێوەیە هاتە ئاخاوت������ن و وتی: وەك 
كچێك كە لەم ب������وارەدا كاردەكەم، رۆژانە لەگەڵ 
زۆر كەسدا تووشی كێش������ە دەبم، چونكە بەشێك 
لە ئەندامانی كۆمەڵگ������ەی ئێمە هەندێكیش لە 
گەنجانی كۆمەڵگەی ئێمە بەچاوێكی نادروست 
تەماش������ای ئەو ئافرەتانە دەكەن كە لەم بوارانەدا 
كاردەكەن، كێشەی ئێمەش نەك لەگەڵ گەنجانی 
نەخوێندەواردا بێت، بەڵكو زۆرجار تووش������ی كێشە 
دەبی������ن لەگەڵ گەنجانی قوتاب������ی كۆلێژەكان بە 
توان������ج لێدان و قس������ەی هەرزەكارانە و مامەڵەی 
ناشایس������تە كە گونجاونیە لەگ������ەڵ ئافرەتان دا 
بەكاربێت. ئەوەی جێگ������ەی داخە هەندێك كچی 
نەفامیش مامەڵەكانیان لەگەڵماندا نادروس������تە و 
زۆر جاران خۆیان بەس������ەرمان دا تووڕەدەكەن و بە 
خۆبەزلزانی و دڵرەقیەوە قس������ەمان لەگەڵ دەكەن، 
ئەم������ەش ئازارێك������ی دەروونی بۆ ئێمە دروس������ت 
دەكات. بەتایبەت������ی جارێ������ك لەج������ارەكان كچێك 
زۆر نامرۆڤـــانە مامەڵ������ەی لەگەڵمدا كرد، ئیتر 
راس������تەوخۆ دەستم بەگریان كرد ئەو رۆژە بڕیاری 
وازهێنانم لە كارەكەمدا، بەڵام كەچوومەوە ماڵەوە 
بینیم برا بچووكەك������ەم داوای لێكردم ئەم مانگە 

كە مووچ������ەم وەرگرت جانتایەك������ی منداڵانەی 
بۆبكڕم، منیش بڕیارمدا واز لەكار نەهێنم و درێژە 
بەكارەكەم بدەم، چونكە خۆشەویس������تیم بۆ ئەو برا 
بچكۆڵانەیەم گڕوتینی پێبەخش������یم بۆ درێژەدان 
بەكاركردن و بڕیارمدا گوێ نەدەمە هەڵسوكەوتی 
كەس و هیچ ئازارێكی دەروونی كارم تێنەكات. 

)ع( ل������ە درێژەی قس������ەكانیدا ئاماژەی بەوەدا 
كە كاركردنی ئافرەتان لە بوارە جیاجیاكانی ژیان 
و بەتایبەتی لەناو س������وپەرماركێتەكاندا ش������تێكی 
زۆر پێویستە، چونكە بەشێكی زۆری كڕیارەكان 
ئافرەت������ن و وەهاش باش������ترە كە فرۆش������یارەكەش 
ئافرەتبێت، بەتایبەتی زۆر شت هەیە كەتایبەتە بە 
شتومەكی ئافرەتان وەك جل و بەرگی ئافرەتان و 
كەرەستەكانی جوانكاری ئافرەتان و هەندێك شت 
كەتایبەتن بە ئافرەتان ئەوەش روون و ئاشكرایە كە 
ئافرەتان باشتر لەیەكتری تێدەگەن و دەتوانن باشتر 
مامەڵ������ە لەگەڵ یەكتردا بك������ەن تاوەكو بتوانرێت 

كارەكە بۆ ئافرەتە كڕیارەكە ئاسن بكرێت.
)ش( لەیەكێ������ك ل������ە كۆمپانیاكانی ش������وێنی 
فرۆش������تنی كەلوپەل������ی ن������او م������اڵ كاردەكات، 
ئ������ەو تا راددەیەك وەك خ������ۆی وتەنی ئافرەتێكی 
سەربەستە هەندێك جاران بەهۆی زۆری كڕیارەكان 
درەنگانێ������ك دەچێتەوە ماڵەوە، لەگەڵ ئەوەش زۆر 
جار رووبەڕووی قس������ەو توانجی دەر و دراوسێ و 
خەڵكانێكی زۆر دەبێتەوە، ئەوەشی وت كە هەندێك 
لە دەر و دراوس������ێ و خەڵكانێك توانج ئاراستەی 
هاوس������ەرەكەی دەكەن و گلەیی ئ������ەوەی لێدەكەن 
كەچۆن ئەو رێگە بەژنەك������ەی دەدات وادرەنگ 
بچێتەوە ماڵەوە، ئەو ئافرەتە ستایشی هاوسەرەكەی 
خۆی كرد كە تائێس������تا ئ������ازادی تەواوی داوەتێ 
سەرباری قس������ەو توانجی دەر و دراوسێ و خەڵك 
هیچ جۆرە بەربەس������تێكی بۆ دانەن������اوە، ناوبراو 
ئاماژەی بەوەش دا كە تائێس������تا زۆر جاران كاتێك 
لەگەڵ هاوس������ەرەكەیدا رووبەڕووی قسەو توانجی 
دەر و دراوس������ێ و خەڵك و بگرە خزمەكانیش������ی 
دەبێت������ەوە، بەڵام ئەم و هاوس������ەرەكەی هەوڵدەدەن 
خۆیان لەو كێش������ەو گیروگرفتان������ە لابدەن و زۆر 
ژیرانە رووبەڕوویان دەبنەوە و لەس������ەر كارەكانیان 
سوورتر دەبن. ئەوەشی دووپات كردەوە كەپێویستە 
ئافرەت������ان خۆڕاگرتربن بەرامبەر ب������ە دابونەریتە 
كۆمەڵایەتیی������ەكان و چی������ان بوێ������ت بیكەن بۆ 

رزگاربوون لەو كۆت و بەندانە.
خاتوو)ن( كە لە یەكێك لە س������وپەرماركێتەكان 
كاردەكات س������ەبارەت ب������ە خراپ������ی مامەڵەكردن 
لەگ������ەڵ ئ������ەو ئافرەتانەی كە لەب������واری كەرتی 
تایبەتدا كاردەكەن دەڵێت، كارێكە دوورە لەگش������ت 
بەه������ا مرۆڤایەتییەكان و گش������ت نەریتەكانی نێو 
كۆمەڵگەی ئادەمیزاد. لەبەر ئەوە نابێت و ناكرێت 
ئافرەتێ������ك كە لەبواری كەرتی تایبەتدا كاربكات، 
بەس������ووكی تەماش������ا بكرێت. چونك������ە ئەمانە 
خزمەتێكی بێ وێنە پێش������كەش بە كۆمەڵگەی 
مرۆڤـایەت������ی دەكەن و خزمەت ب������ەو كۆمەڵگەیە 
دەكەن ك������ە ئەو مرۆڤـە تی������ادا دەژی، خاتوو)ن( 

ئاماژەی ب������ەوەدا كە ئەم������ڕۆ زۆر جێگەی داخ 
و مخابن������ە ك������ە خەڵكانێك دەروونیان نەخۆش������ە 
و مامەڵ������ەی ناشایس������تە و نامرۆڤان������ە لەگەڵ 
ئەوانەدا دەكەن. ئاماژەی بەوەش������دا كە تائێس������تا 
زۆرجار تووشی كێشە بووە لەگەڵ كڕیارەكانی و 
هەندێكج������ار لەكاتی گەڕانەوەی بۆ ماڵ لەلایەن 
چەند گەنجێكەوە تووشی كێشەبووە و هەراسانیان 
كردووە، ناوبراو ئەوەی بەباش زانی كە هەوڵبدرێت 
س������ەندیكایەك بۆ ئ������ەو ئافرەتان������ە بكرێتەوە كە 
لەبوارەكانی كەرتی تایبەتدا كاردەكەن، بەتایبەتی 
ئ������ەو ئافرەتانەی ك������ە لەناو س������وپەرماركێتەكان 
كاردەك������ەن، چونكە ئەگەر س������ەندیكایەك هەبێت 
باش������تر دەتوانرێت ژیانی������ان بپارێزێت. هاووڵاتی 
هێمن عەل������ی وای بەباش دەزانی ك������ە ئافرەتان 
لەم ش������وێنانەدا كارنەكەن، چونك������ە رووبەڕووی 
هەموو جۆرە كەس������انێك دەبن������ەوە، تیایاندا هەیە 
خەڵكی نەزان و نەفام������ە، هەیە كە تیل و توانج 
دەگرێتە ئافرەتەكە و گێچەڵیان پێدەكات و ئازاری 
دەروونیان دەدات. لەبەر ئەمە واباشترە ئافرەتەكان 
لەو جێگایانەدا كارنەك������ەن بۆئەوەی رووبەڕووی 
نەبنەوە.  كێش������ەی دەروون������ی و كۆمەڵایەت������ی 
)عەبدولكەری������م( كەباوكی دوو كچ������ە ئەوانیش 
لەبواری كەرت������ی تایبەتدا كاردەكەن، ئاماژە بەوە 
دەدات ك������ە كاركردنی ئافرەتان ل������ەم جێگایانەدا 
زەروورەتێكی كۆمەڵایەتی������ە، لەبەر ئەوەی دەبێت 
ئافرەتانی كوردیش ئەو كۆت و بەندانە بشكێنن كە 
بوونەتە رێگر لەبەردەم گۆڕانە كۆمەڵایەتییەكان 
شتێكی روون و ئاشكرایە كە هەموو نوێگەرییەك 
سەرەتا بەرهەڵس������تی لێدەكرێت و خەڵكانێك هەن 
دژی هەموو گۆڕانكارییەك دەوەس������تنەوە. كاتی 
ئ������ەوە هاتووە كە ئافرەتانیش شانبەش������انی پیاوان 
لە گشت ش������وێنەكاندا كاربكەن و بتوانن رۆلێكی 
بەهێزیان هەبێ������ت لە بنیادنانی ژێرخانی ئابووری 
خێزان������دا. خاتوو)و( دایكی دوو كچە كە لەیەكێك 
لە سوپەرماركێتەكان كاردەكات و ئەو وای بەباش 
دەزان������ی كاركردنی ئافرەتان لەم ش������وێنانەدا زۆر 
پێویس������تە وت������ی: لەبەر ئەوەی ئ������ەو ئافرەتانەی 
كەلەم ش������وێنانەدا كار دەكەن دەتوانن هاریكاری 
دای������ك و باوكیان و خێزانەكانی������ان بكەن، چونكە 
وەك خۆتان دەزانن لەرۆژگاری ئەمڕۆماندا ژیان 
زۆر س������ەخت بووە و ئافرەتان پێویستیان زۆر بەوە 
هەیە داهاتێكیان هەبێت تاوەكو بتوانن هاریكاری 
خێزانەكانیان������ی پێبكەن و پاشەكەوتێكیش������یان بۆ 

خۆیان هەبێت.
عەلی پیاوێكی بە تەمەنەو كچێكی لە یەكێك 
لە سوپەر ماركێتەكان كاردەكات و ئاماژەی بەوەدا 
ك������ە ل������ەرۆژگاری ئەمڕۆدا جی������اوازی لە نێوان 
كاری ك������وڕ و كچدا نەم������اوە، چونكە كۆمەڵگە 
كۆمەڵایەتیەوە  لەرووی  بەرچاوی  پێش������كەوتنی 
بەخ������ۆوە بینیوە و ئافرەت������ان دەتوانن بەكاركردنیان 
ل������ەم جێگایانەدا خزمەتی بەرچاو بەو ش������وێنانە 
بكەن، لەهەم������ان كاتیش دەتوانن هاریكاری ماڵ 

و كەسوكارو خێزانەكانیان بكەن.
* توێژەری كۆمەڵایەتی

 )ژی������ان عەل������ی( خوێندكاری بەش������ە 
ل������ە چۆنیەتی  ناوخۆیی������ە بەمجۆرە باس 
بەش������ەناوخۆیی  نێو  ژیانی  بەس������ەربردنی 
دەكات و دەڵێ������ت: دەتوانم بڵێم كە لەبەش������ە 
ناوخۆی������دا ژیانێكی تایبەتم������ان هەیە. وا 
هەس������ت دەكەم كە ئێمە لە سەربەس������ترین 
كاتی خۆماندای������ن و ئێرە تایبەترین ژیانی 
تەمەنمانە، چونكە فیلتەری ژیانی بەش������ە 
تاقیكردنەوەی كچانە  باش������ترین  ناوخۆیی 
لەوەی كە چ������ۆن بتوانن متمانە لەس������ەر 
خودی خۆیان دروست بكەن و چۆن بتوانن 
پێوەندییەكانیان لەسنووری ئاسایی بپارێزین 
و پێوەندی نوێ دروس������تبكەن. بەرنامەی 
كاتەكانمان بەس������ەیری فیلم و گوێگرتن لە 
گۆرانی و قسە و گفتوگۆ بەسەر دەبەین و 
دواتر جلەكانمان ئامادە دەكەین بۆ رۆژیی 

دوایی و دواتر قس������ەو ب������اس و گێڕانەوەی 
بەسەرهاتەكانی رۆژ دەستپێدەكەین، چونكە 
ئ������ەوەی هەرچی بەس������ەر بێ������ت و ببینێ 
هەمووی دەزانیت. فەزایەكە كەس ناتوانێت 
نهێنی تێ������دا بپارێزێت. ئەگەرچی هەندێك 
كەس������ی فزوڵیش������ی تێدایە، بەڵام فەزای 
ش������وێنێكە بۆ خۆی وای������ە. دواتر )ئەڤین 
ئەحمەد( خوێندكاری قۆناغی س������ێییەمی 
كۆلیژی زانس������ت هاتە ناو قس������ەكانمان و 
ئەویش بەمشێوەیە بیروڕای خۆی دەربڕی 
و وت������ی: رۆژانە لەدوای دەوامی كۆلیژەوە 
دەڕۆینەوە بەشە ناوخۆییەكەمان، فەزای نێو 
بەشە ناوخۆیی فەزایەكی زۆر بەرتەسك و 
ناخۆش������ە، بەتایبەتی تۆ كە بتەوێ كاتێك 
بۆ خوێندن������ەوە دیاریبكەی، بۆیە زۆربەی 
كاتەكەمان بە پێكەنین و نووس������تن بەسەر 

دەبەین. تەنها ئ������ەو كاتانە دەخوێنینەوە كە 
رۆژانی تاقیكردنەوەكان دێنە پێشەوە. هەر 
لەبەر ئەوەیە زۆركەمە كچێك لەناو بەش������ە 
ناوخۆی������ی بژێت و بتوانێت یەكەم دەربچێت 

لەبەشەكەی خۆیدا. 
)هانا جەمال( خوێندكاری بەشە ناوخۆیی 
قلیاس������انی كچان دەڵیت: ماوەی سێ ساڵە 
لە بەشە ناوخۆیی ژیان دەگوزەرێنم. سەرەتا 
زۆر بە ئاواتی بووم پێیبگەم، بەڵام بەڕاستی 
ژیانی نێو بەش������ەناوخۆیی زۆرناخۆش������ەو 
زۆركێشەی هەیە. تەواوی رۆژەكانم بەشتی 
بێسوود و بێكەڵك دەڕوا، دوور لە فێربوونی 
زانس������ت، چونكە ئەوكاتەت پێی نابەخشێ 

كە سوود وەربگرین.
)ك������وردە عەلی(ی������ش خوێندكارێك������ی 
بەشی ناوخۆییە ئەویش هەر بێزاری خۆی 

دەش������ێ بڵێین كە بەشە ناوخۆیی ماڵی دووهەمی كچانە، ئەو ماڵەش ژیانێكی تایبەت و فرە رەنگی هەیە بۆ كچان. ئەوەی 
لە ژیانی خۆیاندا نەیان بینیوە و نەیان چەشتووە لەم ماڵەدا دەیبیستن و دەیچێژن. هەربۆیە هەر كچە و بەجۆرێك و بە رەنگێكی 
جیاواز بەم وێستگەیەی تەمەنیدا رەتدەبێ و بەجۆرێ گوزارشت لەم ئەزموونە تایبەتییەی خۆی دەكات. با لە میانی وەرگرتنی 

را ی چەند كچێك ئەم وێستگەیەش بەسەر بكەینەوە و سووچێكی ئەم جیهانە داخراوەی كچان نیشان بدەین...

هانا جەمال:
ژیانی ناو بەشە 
ناوخۆیی زۆر 

ناخۆشە و زۆربەی 
كچەكان بە گۆرانی 
و مۆبایل و شتی 
پڕوپوچ كاتیان 

دەكوژن

ل������ە ژیانی نێو بەش������ە ناوخۆیی دەربڕی و 
وەك خۆی دەڵێ: بەردەوام بێزارم لەبەش������ی 
ناوخۆیی، چونكە كەسایەتی خوێندكارەكان 
لەیەك جی������اوازن و دوورە، بۆ نموونە بوونی 
چەن������د خوێندكارێ������ك لەژوورێكدا كە هەر 
یەكەی كەس������ایەتییەك و میزاجێكی هەیە، 
ئ������ەوەش بۆ م������ن زۆر قورس������ە و چەندین 
كێش������ە رووبەڕووم دەبێت������ەوە، بەتایبەت لە 
تاقیكردنەوەكانم������دا لەوكاتان������ەش هەندێك 
رێگ������ری دەكەم لە كارەكانیان وەك گۆرانی 
لێدان������ی مۆبایلەكانی������ان یاخ������ود تێلیفۆن 
ك������ردن و هەڵپەڕك������ێ و ئ������ەو بابەتانە كە 
كچەكان حەزیان لێییە. ناتوانین ئەو كەشە 
تەنها خەریكی  دروستبكەین و بخوێنینەوە 
قسەو گێڕانەوەی یادگارییەكانی قۆناغی 

ئامادەین. 
)خەرمان عوس������مان( خوێندكاری بەشی 
ناوخۆی كانیی ئیس������كان دەڵێت »زۆربەی 
شەوەكانی بەشە ناوخۆیی بە وێنە گرتن و 
قژ ئتوكردن و جل ئتوكردن بەسەر دەبەین و 
بۆ سبەینانێی كۆلیژ خۆمان خەریك دەكەین. 
ژیانی بەش������ە ناوخۆیی زۆر داخراوە. بەو 

جۆرە نەبێت بۆمان تەواو نابێت، زۆرجاریش 
بەدی������ار چیرۆك������ی یەكترەوە دادەنیش������ین، 
چونك������ە ئەوەی كچەكان ل������ە ژیاندا پێیان 
ناوترێت لەناو بەشە ناوخۆیدا زۆربەئازادی 
بەبێ ترس دەیڵێت، دەتوانم بڵێم ئەو بەش������ە 
ناوخۆییەی ئێم������ە ئازادترین كات و ژیانی 

كچێنیمانە كە بەسەرمان بردبێت. 
چوارەمی  قۆناغی  جووتی������ار(  )تاڤگە 
كۆلیژی كارگێڕی دەڵێت »ژیانی بەش������ە 
ناوخۆی������ی لەمێژووی ژیان������ی كچێنیم دا 
زۆر تایبەت������ە، چونكە پەروەردەی مێینەی 
ئێمە لەس������ەر ئەوەیە كە تائەوكاتەش دێینە 
بەشە ناوخۆیی هیچ سەربەستیەكمان نییە، 
تەنانەت لە شتە ئاساییەكانی ژیانماندا. هەر 
بۆیە بەشە ناوخۆیی وەك قوتابخانەیەك وایە 
كە چۆنمان پەروەردە دەكات لەس������ەر ئەوەی 
چۆن بتوانین بڕیاربدەین لەسەر ئەوەی چۆن 
دێین چۆن دەڕۆی������ن. فێرمان دەكات چۆن 
بەرپرس������یاریتی و خۆ ناسی خۆمان ببەین 
بەڕێ������وە، چونكە تائەوكاتەی لەناو خێزانین 
خێزان سەروەرە لە بڕیاردان بۆمان. هەربۆیە 
ژیانی بەش������ە ناوخۆی دەتوانێت فێری زۆر 

ش������تی گرنگی كردین. بەڵام خاتوو)ئەژین 
س������یروان( كە قۆناغی چ������واری كۆلێژی 
ئاداب������ە لەیەكێ لە بەش������ە ناوخۆییەكانی 
سەرنجڕاكێشی  بۆچوونێكی  دەژی  هەولێر 
ش������یكاریی هەیە و دەڵێ: راس������تییەكەی 
ژیانی نێو بەش������ەناوخۆیی بەتایبەتی هی 
كچ������ان فرە رەهەند و ف������رە رەنگ و پڕ لە 
نهێنیی������ە. ئەمەش بۆ كەس������یەتی خودی 
كچەكان دەگەڕێتەوە كە سەر بە كام جیهانن. 
كچ هەیە شەرمن و كەم تێكەڵ و داخراو و 
گۆشەگیرە، ئەوەندە ئاگای لە دنیای پڕ لە 
عەشق و سەفای كچان نییە، ئەم جۆرەیان 
لەناو بەش������ەناوخۆیی كێشەیەكی وای نییە 
كە لێی بێ������زار بێ مەگەر دەنگە دەنگ و 
قاقای پێكەنینی كچانی تر نەبێت. كچیش 
هەیە تەنیا خەریكی عەشقبازی و دڵدارییە 
و فڕی بەسەر خوێندنەوە نییە و خۆشترین 
س������اتی تەمەنی ژیانی نێو بەشەناوخۆییە. 
هەیە دنیای بەفش������ە وەگرت������ووە و ئەوەندە 
بای������ەخ بە خوێن������دن ن������ادات تەنیا حەزی 
لەسەفرە و گەشت و گەڕان و پیاسە كردن 

و كات بەسەر بردنە.

تاڤگە جووتیار:
ژیانی نێو 

بەشەناوخۆیی لە 
مێژووی تەمەنی 

كچێنیمدا زۆر تایبەتە

ژیان عەلی:
ژیانی بەشە 

ناوخۆیی فەزایەكە 
كەس ناتوانێ نهێنی 

تێدا بپارێزێت

بەرپرسی فایلی كۆمەڵایەتی: كامەران جەلال.. بۆبابەت و سەرنجەكانت پەیوەندی بكە :
Mobile:  07504944607                        Email: komelayeti@gulan-media.com   


